
Nandabhupatikritam Varaha Stotram

ನಂದಭೂಪತಿಕೃತಂ ವರಾಹಸ್ತೋತ್ರಂ ೮

ತದಾಽಽಕಾಶೇ ವಿಮಾನೇನ ಭ್ರಮತಾ ನಂದಭೂಭೃತಾ .

ವಾರಾಹಂತು ಮಹದ್ರೂಪಂ ದೃಷ್ಟಂ ಬ್ರಹ್ಮಾಂಡನಾಯಕಂ ..೬..

ಅವತೀರ್ಯ ವಿಮಾನಾತ್ ಸಃ ಸ್ತುತಿಂ ತಸ್ಯಾಽಕರೋತ್ತದಾ .

ನಮೋಽನಂತಸ್ವರೂಪಾಯ ಪುರುಷೋತ್ತಮನಾಮಿನೇ ..೭..

ಸ್ವಲೋಕಾಽವನಸಂಕರ್ತ್ರೇ ಧರಿತ್ರ್ಯಾಃ ಪತಯೇ ನಮಃ .
ಸರ್ವತತ್ತ್ವನಿವಾಸಾಯಾಽಕ್ಷರಾಧೀಶಾಯ ತೇ ನಮಃ ..೮..

ಕೃಷ್ಣನಾರಾಯಣಾಯಾಽಸ್ತು ನಮಸ್ಕಾರಸ್ತು ಮೇ ಪುನಃ .
ತ್ವಯಾ ಪೃಥ್ವೀ ಕೃಪಯಾಽದ್ಯ ರಕ್ಷಿತಾ ರಕ್ಷಿತಾ ವಯಂ ..೯..

ಅನಾಧಾರಾಶ್ಚ ರಾಜಾನಃ ಪ್ರಜಾಶ್ಚಾಽಪ್ಯವಿತಾಃ ಪ್ರಭೋ ! .

ರಕ್ಷಣಾರ್ಥೇ ಪ್ರಜಾನಾಂ ವೈ ಕರೋಷಿ ನೂತನಂ ವಪುಃ ..೧೦..

ಸರ್ವಶಕ್ತಿನಿವಾಸೋಽಸಿ ಸರ್ವರೂಪಾತ್ಮನೇ ನಮಃ .
ಇತಿ ಸ್ತುತ್ವಾ ನನಾಮಾಽಸೌ ರಾಜಾ ವಾರಾಹಪಾದ್ಯೋಃ ..೧೧..

ಇತಿ ಶ್ರೀಲಕ್ಷ್ಮೀನಾರಾಯಣೀಯಸಂಹಿತಾಯಾಂ ಪ್ರಥಮೇ ಕೃತಯುಗಸಂತಾನೇ
೩೮೮-ಅಧ್ಯಾಯಾಂತರ್ಗತಂ
ನಂದಭೂಪತಿಕೃತಂ ವರಾಹಸ್ತೋತ್ರಂ ಸಂಪೂರ್ಣಂ .

ಲಕ್ಷ್ಮೀನಾರಾಯಣೀಯಸಂಹಿತಾ .ಖಂಡ ೧.ಅಧ್ಯಾಯ ೩೮೮/೬-೧೧..

